
ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և իրավական ակտի ընդունման անհրաժեշտությունը
        «Որպես նվիրատվություն գույք ընդունելու և ամրացնելու մասին» Կառավարության որոշման նախագծի ընդունումը պայմանավորված է ՀՀ ազգային անվտանգության ծառայության սահմանապահ զորքերի աշխատանքային պայմանները բարելավելու անհրաժեշտությամբ:
   Առաջարկվող կարգավորման բնույթը
        Նախագծով նախատեսվում է ՀՀ Սյունիքի մարզի զարգացման և ներդրման հիմնադրամին սեփականության իրավունքով պատկանող 7,389,360 դրամ ընդհանուր արժեքով գույքն ընդունել որպես Հայաստանի Հանրապետությանը նվիրատվություն` ամրացնելով ՀՀ ազգային անվտանգության ծառայությանը:
  Միաժամանակ, Նախագծով սահմանվում է դրույթ, համաձայն որի՝ ՀՀ ազգային անվտանգության ծառայության տնօրենին հանձնարարվում է որոշումն ուժի մեջ մտնելուց հետո մեկամսյա ժամկետում ՀՀ Սյունիքի մարզի զարգացման և ներդրման հիմնադրամի գլխավոր տնօրենի հետ համատեղ ապահովել գույքի` Հայաստանի Հանրապետության օրենսդրությամբ սահմանված կարգով նվիրատվության պայմանագրի կնքումը և հանձնման-ընդունման աշխատանքների կատարումը` դրանց հետ կապված ծախսերն իրականացնելով ՀՀ ազգային անվտանգության ծառայության միջոցների հաշվին:
  Նախագծի ընդունումից հետո պետական եկամուտներում և ծախսերում  փոփոխություններ չեն առաջանա:
  Ակնկալվող արդյունքը
  Նախագծի ընդունմամբ ՀՀ Սյունիքի մարզի զարգացման և ներդրման հիմնադրամի կողմից հանձնվող գույքը, որպես նվիրատվություն, կընդունվի Հայաստանի Հանրապետությանը և կամրացվի ՀՀ ազգային անվտանգության ծառայությանը, ինչի արդյունքում կբարելավվեն ՀՀ ազգային անվտանգության ծառայության սահմանապահ զորքերի աշխատանքային պայմանները:
  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
  Նախագծի ընդունումը չի բխում ռազմավարական փաստաթղթերից:

 Ազգային անվտանգության ծառայություն

